
Vána­
ligt viku­
skifti hjá 
útisetum

FÓTBÓLTUR

Tað er langtsíðani at føroysku fótbóltsútisetarnir hava havt eitt so vánaligt 
vikuskiftið, sum hetta vikuskiftið háttaði seg. Tað eydnaðist ongum av 
útisetunum at fáa ein, meðan fleiri profilar als ikki vóru á vøllinum fyri síni feløg

André Olsen

Fyri føroysku fótb ólts úti­
setarnir hevur hetta viku­
skiftið verið eitt av teimum 
ring astu vikuskiftunum í 
langa tíð. Felags fyri allar 
úti setarnar var, at eingin av 
teim um megnaði at fáa ein 
sigur hetta umfari, meðan 
fleiri av teimum størstu pro­
filunum als ikki vóru á vølli­
num fyri síni feløg.

Millum profilarnar, ið 
als ikki vóru á vøllinum 
hetta vikuskiftið vóru Gilli 
Rólants son Sørensen, Jóan 
Símun Edmundsson og 
Sonni Ragnar Nattestad. 

Gilli sat uttanfyri 
við skaða
Talan skuldi annars upp­
runa liga vera um føroyinga­
upp gerð í bestu norsku 
deild ini, tá Molde og Brann 
sunnu kvøldið brustu 
saman. Men hvørki Sonni 
Ragnar Nattestad ella Gilli 
R. Sørensen vóru í hópun­
um hjá Molde ella Brann 
sunnukvøldið. Meðan Sonni 
Ragnar Nattestad ikki ordu­
liga er komin inn í hitan 
hjá Molde enn, mátti Gilli R. 
Søren sen sunnukvøldið sita 
uttan fyri við skaða. 

Eg havi trupulleikar við 
baklærinum, og fysio tera­
peut urin ráddi mær frá at 
spæla dystin móti Molde 
sunnu dagin. Eg vænti tó at 
vera klárur aftur komandi 
viku skiftið, tá vit fáa vitjan 
av Rosenborg, sigur Gilli R. 
Søren sen.

Heldur ikki Jóan Sím­
un Edmundsson var á 
vølli num fyri OB hetta 
viku skiftið. Jóan Símun 
Edmunds son sat allar 90 
minutt irnar á bonkinum, 
tá OB sunnudagin vann 1­0 
á heimavølli móti verandi 
donsku meistarunum úr 
FC Keypmannahavn. Jóan 
Símun Edmundsson hevur 
sum heild ikki orduliga havt 
við vind seinastu mánaðirnar 
fyri OB, eftir at hann í vár 
annars var stóri profilurin í 
hópi num hjá OB.

Hallur og Viljormur 
fingu skuffandi úrslit
Einastu føroysku útisetarnir 
sum um vikuskiftið vóru 
við frá byrjan fyri síni feløg, 
vóru Hallur Hansson og Vilj­
ormur Davidsen, sum byrj­
aðu inni fyri ávikavist AC 
Hor sens og Vejle. Fyri teir 
báð ar var talan um skuffandi 
fót bóltsvikuskiftið. 

Tað sá annars lovandi út 
hjá Hallur Hansson og AC 
Hor sens, tá teir leygardagin 
spældu móti Hobro. AC 
Hor sens var bæði á odda 
1­0 og 2­1 í heimadystinum 
móti Hobro, umframt at 
AC Horsens í 83 minuttir av 
dystinum spældu við ein um 
manni í yvirtali. Men allíka­
væl eydnaðist tað Hobro at 
stjala eitt stig við sær úr Hor­

sens, tí dysturin endaði við 
2­2 javnleiki. Hallur Hansson 
spældi fyrstu 73 minuttirnar 
fyri AC Horsens.

Viljormur Davidsen og 
Vejle eru seinastu vikurnar 
dragn aðir í oddastríðnum í 
næst bestu donsku deildini. 
Sunnu dagin tapti Vejle 3­1 
á heimavølli móti Esbjerg, 
soleið is at Vejle nú liggur á 
øðr um plássi í næstbestu 
deild ini. Í 3­1 ósigrinum 
móti Esbjerg sunnudagin 
spældi Viljormur Davidsen 
57 minuttir, áðrenn hann var 
av loystur av svenska Victor 
Wernersson.

Jákup Thomsen 
fekk debut og tvey 
mál kolldømd
Á odda í næstbestu donsku 

deild ini í løtuni, er lið, við 
føroyskari umboðan. Tal an 
er um Thisted FC, har U­21 
lands liðsleikarin, Jákup 
Thom sen, í løtuni er út­
leig aður til. Sunnudagin 
fekk Jákup Thomsen sín ar 
fyrstu minuttir fyri Thi sted. 
Men heldur ikki hjá Jákup 
Thomsen og Thisted eydn­
aðist tað sunnudagin at fáa 
ein sigur. Thisted spældi 2­2 
javnleik á heimavølli móti 
Brabrand. Merkisvert við 
dystinum hjá Jákup Thom­
sen var annars, at Jákup 
Thom sen tvær ferðir fekk 
bólt in í málið til 3­2 undir 
dysti num, men at bæði mál­
ini vóru kolldømd.

andre@sosialurin.fo

VÁNALIGT VIKUSKIFTIÐ 
HJÁ FÓTBÓLTSÚTISETUNUM

Gilli R. Sørensen var sunnudagin ikki við í hópinum 
hjá Brann móti Molde. Gilli væntar tó at vera klárur 

komandi vikuskiftið, tá Brann fær vitjan av Rosenborg

Hóast ein mann í yvirtali í 83 minuttir av dystinum leygardagin, eydnaðist tað ikki Halli Hansson og AC Horsens at fáa trý stig í heimadystinum móti Hobro

síða t

Suður­
oy langt 
afturút

Tað er gott, at Sambandsflokkurin 
kemur við uppskoti um viðgerð­
artrygd, nú tað vísir seg, at pengar 
mangla í á Landssjúkrahúsinum og 
til at senda sjúklingar uttanlands í 
sjúkuviðgerð.

Vit liva í einum vælferðarsam­
felag, har trygd eigur at vera fyri 
hjálp, tá vit gerast sjúk. Sjálvandi 
kann tað verða trupult at áseta ná­
greiniliga, hvussu nógv sjúkuvið­
gerðir fara at kosta í einum fíggj­
arári. Men av royndum vita vit tað 
– eins og vit vita, at tað kann ganga 
upp og kann ganga niður. Tí fara 
tað onkuntíð at mangla pengar í, 
tað má so vera. Men tá er neyðugt, 
at vit hava røttu amboðini – og ikki 

minst politiska viljan, til at loysa 
trupulleikarnar, tá teir koma. 

Tað skal ongantíð gerast ein 
trupulleiki hjá sjúklinginum, at 
Landssjúkrahúsinum tørvar peng­
ar, ella at ov lítið er sett á fíggjarlóg­
ina til sjúkuviðgerðir uttanlands.

Tí er tað eitt gott hugskot, sum 
Sambandsflokkurin nú kemur við 
– og sum hann hevur nevnt upp 
undir val fyrr, uttan at gera nakað 
við tað – at eingin skal bíða longur 
enn ein mánað frá tí, at illgruni um 
sjúku er staðfestur, og til viðgerðin 
verður sett í verk.

Men Sambandsflokkurin er ikki 
frægari enn hinir flokkarnir í so 
máta. Tí Sambandsflokkurin hev­

ur einki veruligt gjørt við hetta 
mál. Bárður Nielsen skýtur eftir 
Fólkaflokkinum og Tjóðveldinum, 
sum skóru av blokkstuðlinum úr 
Danmark fyri harvið at geva teim­
um skyldina fyri, at sjúklingar nú 
mugu bíða.

Síðani blokkniðurskurðin hevur 
Sambandsflokkurin sitið í lands­
stýrinum í 11 ár – Bárður Nielsen 
hevur sjálvur sitið sum fíggjar­
málaráðharri. Sambandsflokkurin 
hevur havt løgmann í sjey av hes­
um árum. So tá Bárður leggur alla 
skuldina á blokkniðurskurðin, so 
er tað tað reina spinn. Hóast vit øll 
kunnu semjast um, at tað var púra 
ørt at kuta blokkin niður í óðum 

verkum, so kunnu vit ikki harvið 
staðfesta, at tað er orsøkin til allar 
ólukkur. Fortreytirnar broyttust, 
men samfelagið koyrir enn – og vit 
hava stórt yvirskot á fíggjarlógini, 

og tingfólk brúka pengar til mangt 
fjant og fjas sum kundu verið betur 
farnir.

Tað er fúl skomm fyri sam­
gonguna, um hon ikki beinanvegin 
finnur hasar pengar.

Uppskotið um viðgerðartrygd 
er sera gott og eigur at verða sam­
tykt alt fyri eitt. Men arbeiðið nú 
konstruktivt í staðin fyri hatta 
barnsliga fjasið við at ganga runt 
og skylda upp á hvønn annan. Tí 
tit eru øll akkurát líka ring!

veitið trygd fyri viðgerð

Veitst tú, hvussu 
bakljósið virkar?

Kanska hevur tú onkuntíð 
koyrt aftan fyri bil við sløkt­
um bakljósi og undrast, tí tað 
hevur verið skýmligt. Tað 
kann skapa vandamiklar 
støður, um bakljós ikki eru 
tendrað í til dømis skýming, 
regni og mjørka, og bilar aft­
anfyri ikki síggja teg. 

Í hesum døgum eggjar 
Ráðið fyri Ferðslutrygd tí 
fólki til at kanna, hvussu bak­
ljósini virka og at tendra tey.

Ein partur av orsøkini 
er, at ES til í 1. juli 2016 bert 
setti krav um at framlyktir 
tendraðu sjálvvirkandi, tá 
tú tendrar bilin. Hetta var 
galdandi fyri bilar framleidd­
ir frá 2011. Ein av grundgev­
ingunum fyri hesum var, at 
minkaða nýtslan av bakljósi 
skuldi hava jaligt árin á um­
hvørvið við minni nýtslu av 
brennievni og harvið minni 
CO2-útlát.

Nakrir bilar eru soleiðis 
innrættaðir, at bakljósini 
tendra sjálvvirkandi, tá tað 
tørvar. Í øðrum verður bilfør­
arin mintur á at tendra ljósið, 
til dømis við at tað ikki er ljós 
í tólborðinum. Trupulleik­
in við summum av bilunum 

er, at bakljósini ikki tendra 
sjálvvirkandi, fyrr enn tað 
er rættuliga myrkt. Trupul­
leikin sæst serliga í skýming, 
toku, kavaroki ella lutvís 
upplýstum tunlum, við tað at 
her tenda bakljósini ofta ikki.

– Tað er eyðvitað skjótt at 
gloyma, tá vit í mong ár hava 
verið von við at ljósini tendra 
sjálvvirkandi. Harumframt 
er tað ikki ólógligt at koyra 
við sløktum bakljósum, tá tað 
er ljóst. Truplulleikin kann so 
koma, tá tað til dømis skýmir, 
fer at regna ella tú koyrir inn 
í ein tunnil. Tá er ikki altíð, 
at bakljósini tendra í bilum 
framleiddir millum 2011 og 
1. juli 2016, sigur Brynhild 
Høgnadóttir úr Ráðnum fyri 
Ferðslutrygd.

Frá 1. juli 2016 kom ES-
regla í gilidi, sum álegði 
bilframleiðarum, at bæði 
framljós og bakljós á øllum 

nýggjum bilum skuldi tendra 
sjálvvirkandi. Reglan skal 
fyribyrgja vanlukkur sum 
standast av manglandi ljósi. 
Men enn koyra nógvir bilar 
á vegunum, sum eru fram­
leiddir áðrenn.

ES reglur hava sløkt bakljósini

Øll sjúk fólk skulu sjálv­
andi hava hjálp sum skjótast

Í dag tekur 
Johnni Poulsen 
við sum nýggjur 
stjóri á Magn

Nýggi stjórin kennir fyri­
tøkuna væl frammanund­
an, tí seinastu 11 árini hevur 
hann verið fíggjarstjóri á 
Magn.

Undan tí hevur Johnni 
Poulsen millum annað 
starvast sum fíggjarleið­
ari á Strandferðsluni og 

innan búskap og strategi í 
norðurlendsku telefyritøk­
uni Telia í Danmark.

Hann tekur við eftir 
Hendrik Egholm, sum 1. ok­
tober tók við sum samtaks­
stjóri í íslendska Skeljungi, 
ið er móðurfelagið hjá Magn.

Hann er útbúgvin cand.
merc frá Copenhagen Bus­
iness School, og hevur eisini 
tikið eftirútbúgvingar hað­
ani, á London Business 
School og á IMD í Sveis.

Nýggi Magn-stjórin er 
miðvingur, 47 ár, giftur og 
eigur tríggjar døtur.

Johnni nýggjur 
stjóri á Magn

Nýggi stjórin hjá Magn er 47 ára gamal og miðvingur

Góð ráð
Hevur tú bil, har bak­
ljósini ikki altíð tendra 
sjálvvirkandi:

• Kanna, um til ber 
at innstilla bilin, so 
bakljósini altíð tendra, 
tá tú tendrar bilin

• Ella ven teg við altíð 
at tendra bakljósini, tá 
tú tendrar bilin.

• Sært tú ein bil uttan 
ljós aftan: Blinka eina 
ferð vil langljósunum 
fyri at minna bilføraran 
á at tendra bakljósini.


